
 

 

Plott 1906 

Im sechsa Johr hot d'Plotta Wöt 

si gonz onast no dorg'stöt 

ois wia mir des heet darleb'm. 

Luxus hot's wirkli no koan g’geb’m. 

Neam hot denkt, wia’a oamoi see wird, 

's wor eb’m no vor da neich'n Zeit: 

D' Eis'nboh wor grod' dreiß'g Johr oid, 

on de hob'm si scho g'wet de Lei t. 

Um's gleiche Woirecht hob'm's no g'stritt'n, 

's wor neam wichti do in Plott. 

D' Stroß'n de wor'n furchtboa drecki 

und hot's g'regn't, woast volla Kot. 

Elektrisch' Liacht hob'm's a koa’s g’hobt no, 

's Wossa hob'm's vom Hoizbrunn‘ ghoit. 

D‘ junga Leit‘ de hob’m vü g’oawat 

und mit vierz’g Johr worn’s scho oit. 

Göd hot koa‘s g'hobt de Plotta G'moa, 

owa an Schandarm mi n Sawö 

und a Post fir Plott alloa. 

An iada Baua hot vier Ross g'hobt. 

Fir d‘Oawat a poor Dirn' und Knecht'. 

Wos donn eebrocht hob'm on Fexing, 

vo dem hob'm's g'lebt so schlecht und recht. 

'plogt hob'm si d'Leit vo fria bis spot: 

D'Oawat dahoam hob'm d'Oid'n to. 

Auf's Föd hob'm d'Kina a mit miass'n. 

Vo Freizeit ma kam red’n ko. 

Und do hob’m's a g'feiat hie und do: 

Tonzarei om Kirito, 

Tauf', Hozat oda Totenmoi – 

lusti wor’s auf jed’n Foi! 

